Gamo - Ayana Olay Geeshsha Maxaafataka - SW Intro Scriptures

Lugaasa 17:5 Hawaaretikka “Godo! Nuus ammano gujja” gida.

ORoome 10:17 Hessa gish ammanoy beettizay yootiza gaala siyethanna.
Yootetiza qaalaykka Kirstoosa gish yootiza qaalappe.

Luqaasa 11:1 Issi gallas Yesusi issison woossides; izi woossa wursishin iza
kaallizaytappe issoy “Godo! Xammagqiza Yohannisi bana kaallizayta
woossa tamarsidayssatho nekka nuna woossa tamarsa!” gides.

1 Ximtoosa 2:1-4 Hessa gish ubbafe koyro hara asas shoobetha woossa,
gaannateththa woossanne galata woossa asa ubbas kawotassinne dere
ayssizaytas ubbas woossana mala ta nena qofisays. 2 Hessika Tumu
Ayana duussaninne geeshshateth ubban nuni sarotethaninne wogan
daana malassa. 3 Hayssi nuna ashshiza Xoossa achchan lo7onne
ufaysizaza. 4 1zi asi wuri attana malanne tuma erana mala koyees.

Lugaasa 22:31 Qasseka Yesusi Simoona xeygidi “Simoona! Xalaey intena
giste mala suraganas woossides.

Zechariah 3:1,2 - Yuhuda 1:9 Haray attoshin salo kiitanchata halaqay
Mikaaley Muse asho gish izara palametishe “Nena Goday hangetto!”
gides attin izas cashsha gaala zaaribenna.

Efesoone 6:12 Gaasoyka nu oletanay ashoranne suuthara gidonta hayssa
dhuma alameza haariza godataranne wolqamatara qgasseka sallo bolla
diza tuna ayana olanchatara olettos.

Efesoone 6:10,11 Hara baggara mino Godaninne iza gita wolgan minnite. 11
Dabulosa gene ooso inte eqetanas dandayana mala Xoossa ola mayota
mayte.

Efesoone 6:13-17 lita gallassay gakkishin inte morke wolqara eqetanas
dandayana mala Xoossa ola mayota kumeth mayite. Inte ubbakka
polidappe guye minni eqqanas dandayeeta. 14 Hessa gish inte xeessan
tuma zinnare mala dancettidi xillotetha xurureta mala tiran mayidi, 15
sarotetha Mishiraachcho gaala tohon caamma mala aaththidi giigeti
eqiite. 16 Heytantafeka bollara tama mala poppolu giza iita ayana
wondafeta inte wursi toyssana dandayana mala ammano gondalle mala
denthite. 17 Atoteth birata qoobe mala huen woththite. Ayana giththa
mashsha oykkite; hessikka Xoossa qaala.

Ibraawe 4:12 Xoossa gaalay paxa dizayssanne ooththiza gqaala. Namu
bagga gqara mashshafeka aadhdhi gara; shemponne ayana, shayanne



koldzekka shaakkana gakkanaas caddees; wozina qofanne amotethaka
paaci xeelles.

Luqaasa 4:8 Yesusikka zaaridi “Ne Goda Xoossas kundada izas xalla
goynna geetettidi xaafettides” gides.

Efesoone 6:18 Woossan ay hanonka Ayanan woossite. Hessa qoppidi
beeggite; ammanizayta ubba gish qanxonta woassite.

1 Sameela 17:45-47 - Dawute & Goliath

Luqaasa 10:17-20 Laapun tammanne namatikka ufayetishe simmidi “Godo!
Haray atto shin daydanthatikka ne sunthan nuus haarettida” giidi
yootida. 18 lzikka istas “Xalaey wolgantha mala saloppe kundishin ta
beyadis. 19 “Histikko shooshanne masimaso inte yedhana mala morke
wolqa ubba bolla intes godateth immadis; intena qohiza issi miishika
deenna. 20 Inte sunthay salon xaafettida gish ufayettite attin tuna
ayanati intes haarettida gish ufayettofte” gides.

2 Qorontoose 10:3-5 Nuni dizay hayssa alameza bolla gidikkoka nu oletizay
ha alameza asa ola mala gidenna. 4 Nu ola miishayka ola miixa laallanas
dandayiza Xoossa wolqgay dizayssa attin hayssa alameza ola toora
gidenna. 5 Xoosse eronta mala dhuphe gidi dendiza palamanne otoreteth
nu laalloos. Asa qofa wursi dii ekkidi Kirstoosas azazettana mala
ooththoos.

2 Ximtoosa 1:7 Xoossi nuus nuni nu hue haaranas Xoossa wolqa eranasinne
siigettana Ayana immides attin babo ayana immibenna.

Matoosa 12:28,29 Gido attin tani daydanth kessizay Xoossa Ayanan gidikko
Xoossa Kawotethi inteko yides guussa. 29 “Woykko issi as wolqgara
dizadde keeththe gelidi miishe bongana koyko kasetidi he wolqara diza
addeza oykki qachonta wosti bonqganee? Qachidappe guye bonqana
dandayees.

Efesoone 1:13 Inteka qasse tuma qaala hessikka intena ashshiza
Mishiraachcho qaala siydi Kirstoosan ammanideta. 1za ammanidi kase
imettana geetettida Xillo Ayana matamen atamettideta.

Hawaareta Ooso 19:6 Phawuloosikka ista bolla ba kushe woththida mala
Xillo Ayanay ista bolla wodhdhin isti dumma dereta qaalara haasayida;
tinbitekka yootida.

Marqoosa 16:15-18 Istasika “Alame ubbaso biite, Mishiraachcho qaala
medhetetha ubbas sabakite. 16 Ammandaynne xammagqettiday attana.
Ammanontay gidikko pirdettana. 17 Tana ammanizayta hayti malatati
kaallana. Isti ta sunthan daydanthata kessana, ooratha qaalanka
haasayana. 18 Isti shooshata ba kushera oykkana; wodhiza marze



uyikkokka ista qohenna. Ba kushe harganchata bolla woththi woossikko
harganchati paxana” gides.

1 Yohannisa 1:9 Nuni nu nagara paaxikko izi nu nagara atto gaanassinne nu
qohoppe nuna wursi geeshshanas izi ammanettidadenne xillo.

Mazamure 109:17 - Yaqoobe 3:10 Anjoynne gangethi issi duunara kezees.
Ta ishato! Hessi hessatho hananas bessenna.

Daannata 16:16 - 2 Phexroosa 2:7,8 Wogay baynda yeellachiza ooso
ooththiza asata ooson ubba wode sou gishe diza xillo Looxe gidikko
ashshi ekkides. 8 He xillo addezi ista giddon dishin gallas gallas izi
beyizayssaninne siyizayssan he wogay baynda asata oosozan iza
shempoya waayetadus.

Efesoone 4:26 Hanqgettite shin nagara ooththofte; inte hanqon dishin awa
arshey wullofo.

ORoome 14:12 Hessa gish nuni issi issi asi Xoossa sinth shiiqidi nu ooso
gish izas zaaro immana.

1 Yohannisa 2:23 Naaza kaadizades oonasika Aaway deenna; Naaza
ekizades ubbas izas Aawayka dees.

Yohannisa 14:6 Yesusikka izas “Ogeynne, tumay, de7oyka tana; ta baggara
gidikkofe attin oonikka Awakko baana asi deenna.

Matoosa 11:28-30 “Toohoy deexxidayto, daaburidayto inte wurikka taakko
ha yiite; takka intes shempo immana. 29 Ta qambara tookkite;
taappekka tamarite; tani ta woznan aadanne ashke; inte shempos inte
shempo demmana. 30 Ta gqambaray shaykonne ta toohoy kawushsha”
gides.

2 Qorontoose 6:2 Xoossi “Tani taas giigida gallas nena siyadis! Attiza
gallas ta nena maaddadis!” giza gish lo7o0 wodey hekko hai! Atetha
gallassikka haikko!

ORoome 10:13 “Goda sunth xeygizayti wurikka attana” geetetti Geeshsha
Maxaafan xaafetides.

Kessa 20:5 - sin cursed to 3 & 4 generations

Pastor T. John Franklin
Church of Salvation, Healing, and Deliverance
COS-HAD.org



